Astudio’r sêr
[Cofiwch addasu’r eirfa i siwtio’ch ardal leol. Mae croeso i chi rannu’r gwaith yn wahanol i’r hyn sydd wedi ei osod isod. ]
Adnoddau: Ppt gyda lluniau sêr – Yr Arth Fawr (Ursa Major).
Sleid 1: Teitl – Sêr
· Mae yna filiynau os nad biliynau o sêr yn y gofod.

· Mae pobl wedi bod yn astudio’r sêr ers canrifoedd. Ers cyn cof mae pobl wedi bod yn defnyddio’r sêr wrth deithio o le i le, a chadw golwg ar Seren y Gogledd, sef Polaris.
· Mae Seren y Gogledd, neu Polaris, yn bwysig oherwydd ei bod yn edrych fel tase hi’n disgleirio’n syth uwchben Pegwn y Gogledd. Yn yr hen amser, cyn y ‘Sat Nav,’ roedd teithwyr yn gwybod y gallen nhw ddibynnu ar Polaris i ddweud wrthyn nhw i ba gyfeiriad roedd gogledd.
· Mae gan lawer o’r sêr, fel Polaris (Seren y Gogledd), enwau. 

Sleid 2:  Y ‘Big Dipper’

· Yn y llun mae’r ‘Big Dipper’ neu’r Sosban.  Mae’r sêr mewn siâp sosban; ar ôl ffeindio’r sosban mae’n haws ffeindio Polaris (Sleid 3: ychwanegu Polaris i’r sleid) am ei bod mewn llinell syth i fyny o ymyl sosban.

     Sleid 4: Yr Arth Fawr (Usra Major)
· Mae’r ‘Sosban’ neu’r ‘Big Dipper’ yn rhan o glwstwr enwog o sêr o’r enw ‘Yr Arth Fawr’ .
Welwch chi’r ‘Sosban’?

(Clic ar y Ppt: bydd ‘Y Sosban’ yn ymddangos yn glir)

Be am yr ‘Arth Fawr’? Ydy’r sêr y edrych fel Arth Fawr i chi?

     Sleid 5: Usra Major – Llun o’r ‘Arth Fawr’ (clic eto i ddangos ‘Y Sosban’)
Dyma lun o’r sêr wedi eu cysylltu i wneud Arth.

Ble bynnag ewch chi yn y byd fe allwch chi weld y sêr a dibynnu ar Polaris.


     Sleid 6: Un seren
· Mae yna un seren sy’n enwog am fod ganddi ran bwysig yn stori’r Nadolig. Roedd dynion doeth yn y Dwyrain pell yn astudio’r sêr filoedd o flynyddoedd yn ôl. 

· Ymddangosodd seren newydd – a doedden nhw ddim yn deall pam.

· Ar ôl meddwl a gweddïo dyma nhw’n dall mai seren newydd oedd hon oedd am eu harwain at frenin newydd.

· Fe ddwedodd y gwŷr doeth wrth Herod bod y seren newydd wedi codi yn y Dwyrain. A’u bod nhw wedi ei dilyn hi yr holl ffordd i Jerwsalem.

   Sleid 7: y gwŷr doeth yn dilyn y seren

Dyma’r hanes o lyfr Mathew yn y Beibl,

Roedd y seren yn mynd o’u blaen, nes iddi aros uwchben yr union fan lle roedd y plentyn.10 Roedden nhw wrth eu bodd!11 Pan aethon nhw i mewn i’r tŷ, dyna lle roedd y plentyn hefo’i fam, Mair, a dyma nhw’n disgyn ar eu gliniau o’i flaen a’i addoli. Yna dyma nhw’n agor eu paciau a rhoi anrhegion gwerthfawr iddo — aur a thus a myrr. 12 Rhybuddiodd Duw nhw mewn breuddwyd i beidio mynd yn ôl at Herod, felly dyma’r gwŷr doeth yn teithio yn ôl i’w gwlad eu hunain ar hyd ffordd wahanol. [Mathew 2: 9-12]
· Roedd y gwŷr doeth wrth eu bodd am eu bod wedi gweld Iesu â’u llygaid eu hunain. Dewison nhw benlinio o’i flaen a’i addoli. Dyma oedd y Nadolig cyntaf un.

Gweddïwn: Ein Tad yr hwn wyt yn y nefoedd.....

Neu 
Gweddïwn:  Diolch i Ti o Dduw am osod sêr mor brydferth yn y gofod. Diolch am Polaris sy’n arwydd diogel i deithwyr. Diolch am y seren arbennig oedd yn disgleirio uwchben y stabl yn Bethlehem, yn cyhoeddi’r newyddion da bod Iesu, Mab Duw, wedi ei eni yn Dywysog Heddwch i’r byd.

